
Projekti i USAID-it për riciklim të plastikës mbështet shfaqjen e klubit 
për riciklim në Karnavalin e Strumicës 2008 
 
Më 11 Mars, studentët nga Klubet për riciklim të Strumicës promovuan rëndësinë e 
riciklimit duke marrë pjesë në Karnavalin e Strumicës. Studentët krijuan maskë në formën 
e një kontejneri të madh për riciklim i cili tërhiqej nga dy studentë që ngisnin biçikletat 
të ndjekur nga pas nga 30 fëmijë të veshur në maska me formë të shisheve. Fletushka 
me informatat kryesore për riciklim të plastikës ishin të shpërndara tek audienca. Projekti 
i USAID-it për riciklim të plastikës siguroi materialet dhe pajisjet e përdorura nga 
studentët për të bërë këtë krijimtari të ndërlikuar. 
  
“Mbështetja nga ana e Projektit të USAID-it për riciklim të plastikës ua ka dhënë 
mundësinë fëmijëve tanë të promovojnë një mjedis të pastër në mënyrën e tyre. Ata 
janë nismëtarët tanë të cilët e përdorën kreativitetin e tyre dhe nismën për të 
shpërndarë fjalën për rëndësinë e riciklimit të plastikës anembanë vendit,” tha 
Snezhana Koleva, Drejtoreshë e shkollës fillore “Marshall Tito”.  
 
Më 6 dhjetor 2007, Projekti i USAID-it për riciklim të plastikës nënshkroi memorandum për 
mirëkuptim me Komunën e Strumicës për zbatimin e programit të tij për grumbullim të 
mbeturinave të plastikës. USAID ka investuar 30,000 dollarë amerikan, ndërsa Komuna e 
Strumicës siguroi financimin e mbetur për të zbatuar sistemin për grumbullimin e 
mbeturinave dhe për të realizuar një fushatë për informim të publikut. Si pjesë e 
programit për informim të publikut, Klubet për riciklim janë vendosur në tre shkollat fillore 
të Strumicës – “Marshal Tito”, “Nikolla Vapcarov” dhe “Sando Masev”. 
 
Populli amerikan, përmes USAID, ka investuar afro 500 milionë dollarë në Maqedoni që 
nga viti 1993. USAID po zbaton projekte të cilat po krijojnë vende të reja të punës, 
zvogëlojnë korrupsionin dhe përgatisin studentët e Maqedonisë për fuqi pune. Këto 
nisma përmirësojnë cilësinë e jetës dhe përkrahin kalimin e Maqedonisë kah një 
demokraci e qëndrueshme. USAID siguron ndihmë ekonomike dhe humanitare në më 
shumë se 100 vende. Për më tepër informata ju lutemi vizitoni 
http://macedonia.usaid.gov. 

